
Миллион но миллиард
Числительнойёс — туж аспќртэмлыко вераськон кыллюкет. Калыкъёслэсь ог-огзылы выжы луэмзэс чаклам понна быръем кылъёс пќлы пыро числительнойёс но. Кылдэмзыя числи​тельнойёс пќрмемын пќртэм вакытъёсы. Самой вашкалаосыз полы пыро одћг, кык, куинь, ньыль, вить но куать числительнойёс. Соос пумиськыло мукет џыжы-выжы калыкъёслэн вераськоназы но. Џошатэ, кызьы соос кылћсько коми кылын: ќтик, кык, куим, нёль, вит, квайт; пор кылын вакчи формаез: ик, кок, кум, ныл, вич, куд, нош кузь формасз: иктыт, коктыт, кумыт, нылыт, визыт, кудыт; финн кылын: укси, какси, колме, нэлъя, вииси, куусћ.


Снзьым числительной но туж вашкала дыры​сен вылэм ини. Учёнойёс малпало, танз кыл сла​вяно-балтийской типъем кылын верасысись индо​европейской калыкъёс дырысь вуэмын шуыса. Сизьым числительной вќлмемын коми (сизим), пор (шым), мордва (сисем), финн (сэйтсэмен) но мукет асьмелы џыжы-выжы луись калыкъёслэн кылъёсазы. Вашкала дыръя ик кылдытэм  числительнойёс пќлы пырее кызь кыл но. 
Тямыс но укмыс кылъёс туала вераськонын котькудћз быдэс одћг кыл кадь. Но кылъя историкъёс верало, соослан -мыс люкетсы, пе, тупа «дас»  шуэмлы.  Тямыс  числительной     пќрмемын кыкъя+мыс кылъёслэсь, укмыс  — ок (одћг)+мыс кылъёслэсь. Кыкъямыс (тямыс) тупа вылэм «дас дорозь кык» шуэмлы, окмыс (укмыс) – «дас дорозь одћг».
Куамын – пќрмемезъя сложной числительной. Куа – люкетыз вакчиямын куинь шуэмысь, -мын пуштросэзъя «дас» шуэмлы тупа. Куамын – куинь дас манер луэ ини. Коми кылын – мын кутћське на нелямын (40), ветымын (50), квайтымын (60) числительнойёсыз кылдытыны. Коми кылын отћяз дасоос кылдэм тазьы: сизимдас – 70, кќкъямысдас – 80, окмысдас – 90. Дас кылэз кутыса, дасоосыз кылдытон возиськемын Киров областьысь Слободской районын улћсь удмуртъёс пќлын. Соос тазьы верасько: дас (10), кызь (20), квамын (30), ньыльдас (40), витьтас (50), кватьтас (60), сизьымдас (70), къямыстас (80), укмыстас (90).

-дон элементэн дасъёс кылдэмын удмурт кы​лын гинэ: ньыльдон, витьтон, куатьтон, сизььмдон, тямыстон. Вашкала дырья дас коньы ку одћг дунлы тупа вылэм.

Комиослэн но удмуртъёслэн вашкала песятайёссы, одћг кылын — вашкала пермь кылын – вераськыку, пќртэм пумо иран выжы калыкъёсын
арто улћллям. Дас, сю но сюрс кылъёс тћни со
вакытэ ик асэстэмын вылэм ини вашкала песятайёсынымы. 
Кытысь, ку но кызьы вуизы миллион но миллиард кылъёс удмуртъёс доры? Та кылъёс асьме доры лыктћзы њучъёс пыр. Њуч кылэ шедизы
Россияын Пётр I кивалтон вакытэ. Њучъёс доры вуытозь но соос кузь сюресэз ортчиллям. Нырысь соос кылдћллям Италиын, отысь кќчиллям Францие. Учёнойёс туннэ нуналозь меџак вераны уг быгато на, та кыл француз яке немец кылысь њуч кылэ пыриз шуыса. 

Удмурт кылэ та кык   числительнойёс   пќлысь нырысь пыриз миллион.  Нырысь ик сое аслаз княгаяз пыртэм Владислав    Ислентьев «Учебник русского языка» книгаяз. Со сое удмурт   сямен гожтэм мыльлён формаен. Отћяз та кыл пумиське 1895, 1897, 1905, 1907, 1908, 1910, 1915 но бќрысь аръёсы потэм   книгаосын но газетъёсын. Бумага вылэ сое гожъяллям на мильльон, миллћон, мелльон, мильон, мыльон, мельон, мельлен, мельён формаосын. Миллион – трос пол сюрс.
Миллиард кыл удмурт кылэ бергес шеде. Нырысьсэ та кыл печатламын «Войнаысь ивор»   газетын,   1917 арын  10 феврале   (№ 2) потэм номераз. Танз лыдпус туж бадњым грамотаё адямиос понна но шимес бадњым адњиське вылэм. Йыразы нокызьы но уг тэры вылэм. Казань университетэз
быдтэм адями Трокай Борисов миллиард манет уксё сярысь «Виль синь» газетын 1918 арын 6 сентябре потэм номераз тазьы гожъям: «70 миллиард
вераны гинэ капчи: миллиард манет веть со – миллион пол миллион луэ.»  Пиналъёс, чаклалэ али: Т. Борисов    шонер-а
гожтэм миллиард сярысь?


Нош тћ миллиардлэсь бадњым кыџе числительнойёсыз тодћськоды?





















